
1. Объект, предмет, маќсад ва вазифањои услуби таълими фанни 
таърих дар мактабњои миёна

Дар шароити замонавї, ки ватани азизамон – Тољикистон 
соњибитиќлол гардид, дар тамоми соњањо, аз љумла дар соњаи 
маориф дигаргунињои куллї ба амал омад. Ќабул намудани 
ќонуни Љумњурии Тољикистон “Дар бораи маориф”, консепсияи 
мактаби миллї, стандарти давлатии маълумот, наќшањои нави 
таълимї кормандони соњаи маорифро водор сохт, ки аз ќолабњои 
пештара даст кашида, дар таълиму тарбия самти самараноки 
замонавиро пеша кунанд. Бояд раванди таълиму тарбия тавре ба 
роњ монда шавад, ки талабагони мактабњои миёна дар оянда на 
танњо донишњои элементариро азхуд намоянд, балки  баробари 
омўзиши асосњои илмњои гуногун бењтарин сифатњои инсониро 
низ доро бошанд. 

Муњим будани маълумоти таърихї дар раванди таълими 
умумии толибилмони мактабњои миёнаи њамагонї ба њар як 
омўзгор равшан аст. 

Маќсади маълумотњои таърихї дар Стандарти давлатии 
маълумот чунин баён ёфтааст: “... аз тарафи хонандагон омўхтани 
асосњои дониш оид ба роњи тайкардаи одамон, доир ба њаёти сиёсї, 
иќтисодї, иљтимої, маънавї ва ахлоќї, ташаккули ќобилияти 
хонандагон зимни тањлили фанни таърих, дарки равандњо ва 
воќеањо њамчун унсури муњими ягонаи бавуќўъпайваста, робитаи 
ногусастанї доштани онњо – гузашта, њозира, оянда, ташаккули 
фањмиши арзишњо ва эътиќоди хонандагон дар асоси таљрибаи 
таърихї, ќабули ѓояњои инсндўстї, эњтироми њуќуќњои инсон 
ва арзишњои демократї, ватандўстї ва якдигарфањмии халќњо, 
пешрафти шавќу раѓбати хонандагон нисбат ба таърих, гиромї 
доштани таърих ва фарњанги халќи худ ва халќњои дигар, љидду 
љањд бањри нигањдорї ва ѓанї гардонидани мероси фарњангии 
мамлакати хеш ва тамоми башар”.

Аз ин љост, ки нахустин шарти омўзгоре, ки фанни таърихро 
дарс медињад, дарки вазифа аст. Аммо, хусусан дар мактабњои 
миёна камтарин муаррихин вомехўранд, ки вазифањои таълимию 
тарбиявии худ дарк карда бошанд. Камбудии љиддие, ки дар 

робита бо ин масъала дида мешавад, ин аст, ки баъзе омўзгорони 
фанни таърих ё вазифањои худро намедонанд, ё медонанду 
онњоро нопурра иљро мекунанд, ё ки ба њодисањои таърих рўякї 
менигаранду онњоро шањр намедињанд, ё ба онњо бо чашмони 
воќеанависии ќадим менигаранд ва ѓайра. Ин гуна иштибоњи 
муаррихон ба сифати донишу ташаккули љањонфањмию 
љањонбинии хонандагон зарари калон мерасонад.

Омўзгор њангоми баёни мавзўи нав ё шарњу эзоњи дарс 
замоне ба сифати муаллим иљрои вазифањои таълимї-тарбиявї 
менамояд, ки муносибати кўдак бо муњити ба ў таъсиррасонидаро 
барќарор намояд. Агар омўзгор танњо мавзўъро њикоя кунад, он 
гоњ ў моњияту мазмуни фаъолияти педагогиро аз даст медињад. 

Одамоне њастанд, ки самаранокии фаъолияти педагогиро 
танњо бо дониши фанни тадрисшаванда вобаста мекунанду 
таълиму тарбияро њамчун санъат мешуморанд ва бо њамин 
донистани илмњои педагогика, психология ва услуби таълимро 
рад мекунанд. Дар асл, наќши ин фанњо дар баланд бардоштани 
мањорати касбии омўзгорон ба таври рўзафзун зиёд мегардад. 

Њар касе, ки пешаи омўзгориро интихоб мекунад, масъулияти 
бузургеро дар бобати таълиму тарбияи насли наврас ба дўш 
дорад. Њамчунин ў љавобгўи сатњи омодагии касбии худ аст, ки 
пеш аз њама аз самаранокии донишандўзї ва фаъолияти ў дар 
роњи такмили ихтисос вобастагии бевосита дорад. 

Ба њамин тариќ, устоди таълим фаќат дар таљрибаи дарсдињї, 
дар натиљаи эљодкорона ба кор бурдани нишондодњои услуби 
таълими фанни таърих таълим мегирад. 

Аљаб не ки баъзан муаллим бе услуби таълими фанни 
таърих њам баъд аз чандин соли кор устоди кори педагогї шуда 
метавонад, вале дар назар доштан лозим аст, ки таљрибаи шахсї 
мањдуд аст, аммо таљрибаи њамљояе, ки дар услуби таълими фанни 
таърих тасвир ва аз љињати илмї муайян карда шудааст, номањдуд 
буда, ба муаллим имконият медињад, ки ќобилияти педагогии 
худро васеъ ривољу равнаќ дињад.

Дар асл бошад, омўзгоре, ки услуби таълими фанни 
таърихро наомўхтааст, кўр-кўрона дарс медињад, натиљањои 
асосии кори худро равшан тасвир намекунад, зеро назарияи 

таълимро надониста, маќсад, вазифањо, раванди онњоро дар бар 
нагирифтааст, баъзан мушкилињоро пешбинї намекунад ва бо 
њолатњое рў ба рў мешавад, ки ќайњо дар илмњои педагогї тасвир 
шудаанд. Танњо баъд аз чандин соли фаъолияти омўзгории худ ва 
он њам на дар њама њолат, муаллим хатогии худро ислоњ мекунад 
ва дар натиљаи таљрибаи худ ва мушоњидањо аз кори њамкасбон 
шояд фаъолияти кории таълимї-тарбиявии худро фањмида 
гирад. Вале аксар ваќт, чї тавре ки аз таљриба баръало намудор 
мегардад, усулњои хатои кор, ки омўзгор аз сабаби надонистани 
ќонуну ќоидањои назарияи таълим ба кор мебарад, њамчун одати 
бад дар ботини ў љой мегирад. Илова бар ин, дар ин муддати 5-6 
соли “худомўзї” ва љустуљўи роњњои самараноки таълими фанни 
таърих чандин шогирдони камсаводу бемаърифати мактаби 
миёна мактабро хатм карда, ба воя мерасад. Худ аз худ маълум 
аст, ки омўзгор њуќуќи маънавие надорад, ки ба чунин тарз 
фаъолияти педагогии худро ба роњ монад. 

Услуби таълими фанни таърих њамчун яке аз илмњои 
педагогї ба омўзиши моњияту ќонуниятњо, принсипњои ќоидањои 
азхудкунии асосњои илми таърих, ташаккули њунару мањорат, ки 
омилу воситаи инкишофи шахсияти хонанда ба њисоб меравад, 
машѓул аст.

Объекти услуби таълими фанни таърих донишу маърифати 
насли наврас њангоми таърихомўзї буда, илмњои зиёде мисли 
фалсафа, педагогика, психология, љомеашиносї ба омўзиши он 
машѓуланд.

Предмети услуби таълими фанни таърих бошад фарогир 
ва ташкили маълумотгирию инкишофу тарбияест, ки њамчун 
раванди воќеї ва њаќиќати педагогї дар дарсњои таърихи 
муассисањои миёнаи таълимї ба роњ монда мешавад. 

Услуби таълими фанни таърих пеш аз њама дар раванди 
омўзиш ба чор пояи асосї такя менамояд: 

1 маќсади омўзиш (барои чї омўзонем); 
2 мазмуни омўзиш (чиро омўзонем); 
3 услуби усулњои омўзиш (чї гуна омўзонем);
4 асоснок намудани интихоби роњи таълиму тарбия (барои 

чї бояд ин тавр омўзонем). 

Бояд ќайд кард, ки моњияти асосии фанни мазкур бештар 
бо масъалаи чї гуна таърихро омўзонем, яъне шаклњо, роњњо, 
услуб ва усулњои омўзиш вобастагии зич дорад. Аз рў, фанни 
услуби таълими таърихро њамчун воситаи алоќаманд намудани 
назарияю таљрибаи таълим дарк кардан шарт аст. Дар ин љо 
услуби таълими фанни таърих назария буда, дарсдињї амалияест, 
яъне ба кор бурдани назария мебошад. 

Илми фалсафа ба мо таълим медињад, ки назария ба амалия 
боварї мебахшад, ќувваи роњнишондињї дошта, робитањои 
дохилиро мефањмонад: амалия бидуни назария ољиз мебошад. 
Масалан, барои чї ба њар як омўзгоре, ки ба таълими фанни 
таърих машѓул аст, омўзиши фанни услуби таълими таърих зарур 
аст?

Маќсади услуби таълими фанни таърих иборат аз он аст, 
ки таълимоти асосии илми таърихро ба шакли курси мактабии 
таърихи мушаххас ба хонандагони мактаби миёна чї гуна 
омўзонидан лозим аст, нишон дињед. Ин навъи маќсади фан ба ду 
ќисм људо мешавад: 

1. Асосњои илми таърихро муќаррар кардан; 
2. Услуби усулњои таълим додани ин асосњоро муайян 

намудан.
Асосњои илми таърих бо он барномањое, ки дар мактаб аз рўи 

онњо дарс дода мешавад, муайян мегардад. Барномањои фанни 
таърих маќсад, вазифањо, сохти таркибї ва мазмуни курсњои 
таърихї, њаљм ва таркиби онњоро дар синфњои гуногуни мактаб 
муайян мекард.

Услуби усулњои таълими фанни таърих љињатњои гуногун 
дорад ва бо омилњои зерин фарќкунанда аст: 1. Мазмун ва моњияти 
маводи таърихие, ки хонандагон меомўзанд; 2. Сифатњои шахсии 
муаллим – таљриба, синну сол, маълумот, миљоз ва ѓайра; 3. 
Њайати инфиродии синф, сатњи инкишофи тафаккури хонандагон 
ва љинси онњо, шароити умумї ва вазъи моддї-техникии мактаб 
ва дигар њолатњои ба он монанд. 

Њамаи ин далелу асноди пешовардашуда гувоњ аз 
гуногунрангии кори таълиму тарбия мебошад. Њаминро ќайд 
кардан зарур аст, ки ин мухталифият бо њељ ваљњ барои илм 

шудани фанни услуби таълими фанни таърих монеа намегардад. 
Чунончи дар илми таърих гуногунии бепоёни равиши таърихї дар 
мамлакатњои мухталиф мушоњида мегардад, ба олимони соњањои 
гуногуни илми таърих имконият медињад, ки мароми ќонунњои 
умумии пешрафту инкишофи љомеаи инсониро муайян кунад. 

Инчунин дар услуби таълими фанни таърих гуногунрангии 
бешумори фаъолияти педагогии омўзгорони мухталиф, дар 
синфњо ва шароити  гуногун њангоми омўзиши фанни таърих, 
ба олимони фанњои педагогї имконият медињад, ки мароми 
ќонунњои педагогиро муќаррар намоянд. Дар раванди дарс 
њолатњои дахлдори психологию педагогї ба вуљуд  меояд, ки ба 
гуногунии худ нигоњ накарда, онњо аз рўи ќонуни муайяне ба 
амал меояд. Бинобар њамин, мо ба ќонунњои умумии педагогї-
психологї такя карда, онњоро муќаррар намуда, хусусияти хоси 
тадриси онро мањз дар дарси таърих тадќиќ карда метавонем. 

Њамин хусусиятњои бавуљудоии ќонунњои педагогї-
психологиро дар асноди таълими фанни таърих услуби таъли-
ми фанни таърих меомўзад. Ба њамин тариќ, хулоса баровардан 
мумкин аст, ки фанни услуби таълими таърих як ќисми фанни 
умумии педагогика набуда, объект ва предмети худро дорад ва 
вазифањои мухталифро ба зиммаи худ гирифта, њамчун фанни 
мустаќил дар ќатори фанњои педагогї–психологї мавќеи 
сазоворро ишѓол менамояд. 

Фанни услуби таълими таърих рафти тамоми дарсдињиро 
тасвир мекунад, мушкилињо, хатогињои эњтимолиро нишон 
медињад, таъкид мекунад, ки бо кадом роњњо дар аснои таълимдињї 
натиљањои хуб ба даст даровардан мумкин аст. Он бо њамин 
восита мењнати омўзгорро бошуур ва мунтазам мегардонад ва бо 
ин усул раванди мубаддалгардии омўзгорро ба устоди бењтарини 
кори педагогї метезонад. 

Вазифањои фанни услуби таълими таърих њамчун 
натиљагирии тадќиќоти олимону муњаќќиќони ин соња, аз чунин 
бандњои иборат мебошад:

1. Тадќиќи ќонуниятњо дар соњаи таълими фанни таърих, 
идораи низоми таълим ва тарбия. Ќонуниятњои мављуда 
дар соњаи илмњои педагогї аз алоќаи шароитњои махсуси 

фароњамшуда ва натиљањои бадастовардашуда, ки сатњи 
таълим, тарбия ва инкишофи фардии хонадагонро муайян 
мекунад, иборат мебошад.

2. Ба маќом ва моњияти фанни таърих дар раванди таълиму 
тарбияи мактаби миёнаи њамагонї бањои њаќиќї дода, 
маќсад ва вазифањои махсуси онро, ки аз вазифањои 
маърифатї (маълумотгирї), тарбиядињї ва инкишофдињї 
иборат аст, муайян менамояд. 

3. Интихоби сохти таркибї (яъне љо ба љо гузоштани маводи 
таълимї аз рўи синну соли хонандагон) ва мазмуни 
мундариљаи фанни таърих дар синфњои V-XI, ки аз 
њаљми муайяни донишњо, малакаву мањорат иборат буда, 
азхудкунии хонандагон заминаи инкишоф ва ташаккули 
шахсияти инсонро таъмин ва ташкил менамояд.

4. Тањия ва такмили роњњо, воситањо, шаклњо ва услубу 
усулњои нави таълим ва тарбияи таълими фанни таърих. 
Дар ваќти иљрои ин вазифа дар бисёр маврид ба тањќиќи 
дигар илмњои педагогї-психологї такя мекунанд 
ва хусусияти хоси талоботи љамъияти муосирро ба 
назар мегирад. Масалан, дар шароити замонавї аз 
хатмкунандагони мактабњои миёна тафаккури танќидию 
тањаммул ва тоќатпазириро интизоранд ва ин дар навбати 
худ усулњои пурсамари замонавї бояд њалли ин вазифаро 
такмил намоянд.

5. Омўзиш ва љамъбасти таљрибаи педагогї. Тадќиќотчиён 
таљрибаи пешќадами кунунии мактабњоро омўхта, 
муваффаќиятњои омўзгорони фанни таърихро тањлил 
намуда, аз нигоњи назариявї асоснок ва илман тафсир 
намуда, барои амалияи оммавии педагогї дастурњои 
методї пешнињод менамоянд. Аз љониби дигар, иштибоњу 
хатогињои педагогї ва пайдоиши зуњуроти номатлуб дар 
раванди омўзиш, ба таври даќиќ мавриди баррасї ќарор 
гирад. 

6. Тарбияи шавќу њавас, масъулиятшиносї ва шуурнокии 
баланди омўзгорони ояндаи фанни таърих, ташаккули 
дониш, малака ва њунари касбии онњо, фањмишу дарки 

мењнати омўзгор дар шароити кунунї. Масалан, агар за-
моне омўзгор наќши асосии донишдињандаро мебозад, 
имрўз ў ин маќомро аз даст додааст ва љои онро њаракати 
фаъоли хонанда ишѓол кардааст. Омўзгор имрўз бояд 
ташкилотчии донишазхудкунии шогирдон бошад ва ин 
бояд омили асосии рафти тарбия гардад.

Бояд ќайд кард, ки баъзан омўзгорони љавон аз услуби 
таълими фанни таърих оид ба дарсњои алоњида нишондодњои 
муфассалро интизор мешаванд. Аммо бояд гуфт, ки дастурамали 
муайянгардида ва ё тартиби муайяни сохти гузаронидани дарс 
вуљуд надорад, чунки дар чунин суръат ќобилияти эљодии омўзгор 
мањдуд мегардад ва ин амал ба инкишофии педагогии ў халалдор 
мегардад. Аз тартиб додани дастурњои методї ва кўр–кўрона 
истифодабарии онњо барои такмили ихтисосии омўзгорон ва 
пешрафти минбаъдаи илми услуби таълими фанни таърих монеа 
мегардад. 

Омўзгори фанни таърих дар кори худ бо њодисаю воќеањои 
хеле мураккаби таърихї сару кор дорад. Ба ў лозим мешавад, 
ки на танњо ба ягон масъалаи алоњидаи таърихї, масалан, танњо 
ба воќеањои иќтисодї ва ё њарбї кору фаоъолияти худро мањдуд 
намояд, балки омўзгор бояд ба тамоми раванди печ дар печи 
таърихї фурў рафта, воќеаи таърихиро тасвир намояд. Дуруст 
аст, ки дар дарсњои таърих дар мактаби миёна чунин мавзўњое 
њастанд, ки ба онњо омўзгор ваќти камро сарф мекунад. Масалан, 
доир ба мавзўњои вазъи иќтисодї ва ё њаёти мадании дилхоњ халќу 
давлатњо кам диќќат дода мешавад. Дар чунин њолатњо омўзгор 
кўшиш мекунад, ки ин гуна масъалањоро бо њам пайваста, аз 
љињати мазмун бо дигар воќеањои таърихї, ки алоќамандии хоса 
доранд, вобаста намояд.

Аз сабаби мураккаб будани маводи таърихї онро бо шакли 
гуногун (вобаста ба дараљаю фањмиши хонандагон) наќл карда, 
гуногунтарин воситањои таълимиро истифода бурдан (вобаста ба 
шароити моддї-техникии мактаб) мумкин аст. Бинобар њамин, 
дастури методї, ки танњо як шакли маводи таърихиро ба назар 
мегирад, њукмронии ќолабро муќаррар мекунад, асоси таълими 
эљодиро дар ваќти дарсдињї барњам дода, кори амалии педагогиро 

якранг мегардонад. Бинобар њамин, услуби таълими фанни 
таърихро иборат аз маводи љамъгаридаи дастурњо шуморидан 
мумкин нест.

Бояд ба назар гирифт, ки худи фанни таърих ба сифати фанни 
мустаќилу алоњида аз дигар рукнњои таълим (масалан, аз риёзиёт, 
забони русї ва ѓайрањо) фарќ мекунад. Услуби таълими он њам ба 
худ хусусиятњои хоси фарќкунанда дошта, бояд ба фанни таърих 
пеш аз њама, чун ба фанни ягонаи дарси мактабибуда, чї дар 
синфи V, чї дар синфи VIII ва  чї дар синфи XI, ки хусусиятњои 
маъмул ва умумї дорад (ин амал албатта баъзе тафовутњои тарзи 
таълими фанни таърихро аз рўи соли таълим аз байн намебарад) 
муносибат карда шавад. Омўзгор бояд аниќ дарк кунад, ки фанни 
таърих худ ба худ илми мустаќил буда, мазмунан тарѓибкунандаи 
тарбияи миллист ва дар ташаккули љањонбиниву љањонфањмии 
насли наврас сањми назаррар мегузорад. 

Услуби таълими фанни таърих њамчун илм дар бораи таълиму 
тарбияи фанни таърих вазифадор аст, ки ба таври аниќу равшан 
муайян созад, ки бо чї тарз таъсири тарбияро ба њар як фард 
расонид, аз кадом шаклу усулњо бояд истифода бурд ва аз њама 
муњимаш он, ки роњњои тарбияро ба кадом самтњо бояд равона 
сохт. 

Илова бар ин, њар як кору фаъолияти тарбиявї дорои 
њадафњои муайян, маќсаду меъёрњои махсус аст, аз ин сабаб 
фанни услуби таълими таърих ба илмњои фалсафа, педагогика, 
психология, таърих ва ѓайрањо робитаи ногусастанї дорад. Ин 
алоќа аз моњияти дарки фалсафї, мавќеи љањонбинии инсон бар 
меояд. Аз маљмўи аќидањои масъалаи фалсафї, ки муњаќќиќони 
илмњои педагогї-психологї аз он истифода мебаранд, ки он 
самти љустуљўињои педагогї, таъмини бархўрдњои маќсаднок ва 
технологї, назарияи умумии таълим мебошад. Вазифаи мето-
дологии фалсафа дар он зоњир мешавад, ки вай низоми усулњои 
умумї ва маърифатии илмро, ки тобеи донишњои педагогї аст, 
тањия ва танзим менамояд. 

Услуби таърихомўзї бо фанни педагогика наздикї дорад, 
зеро педагогика њамчун илм дар бораи тарбия ба омўзиши 
моњияту ќонуниятњо, усулњо, тамоилњо, дурнамои тањсилот, ки 



13

омилу воситаи инкишофи инсон дар тўли зиндагиаш ба њисоб 
меравад, машѓул мебошад. Услуби таълими фанни таърих бошад 
аз рўи ин ќонуниятњои умумї, асосњои дидактикї амал намуда, бо 
назардошти хусусятњои фанни таърих онро мутобиќи маќсад ва 
вазифањои таърихомўзї дигаргун менамояд. Бо ин маќсад, фанни 
зикргардида ќисми таркибии педагогика набуда, масъалањои 
сирф илмии худро дошта, яке аз соњањои мустаќил мебошад 
ва бояд њамчун гурўњи илмњои педагогї –психологї ба назар 
гирифта шавад.

Услуби таълими фанни таърих бо илми психология низ 
алоќаманд аст. Шабењии ин ду илм њамеша мушоњида мешавад, 
зеро фанни услуби таълими таърих ќодир нест, ки бидуни 
фаъолияти психикї ва инкишофи шахсият, ки соњои омўзиши 
илми психология мебошад, тадќиќоти илмї барад. Донишњои ин 
илм ба омўзгори фанни таърих  имконият медињад, ки хусиятњои 
синнусолии хонандагон, хотира, нутќ, тасаввуроти онњоро ба 
инобат гирифта, фаъолияти педагогии худро давом дињад. 

Интихоб намудани маводи таълимї, аз худ кардани он, 
истифода бурдани воситањои аёнї ва ѓайрањо дар суръати ба 
эътибор гирифтани хусусиятњои синнусолии хонандагон дар 
раванди кори таълимию тарбиявї ба муваффаќият оварда 
мерасонад. Бе чуну чаро пайвандии мустаќим байни фанни услуби 
таълими таърих ва илми таърих вуљуд дорад.  

Илмњои мазкурро равияњои асосии инкишофи гуруњњои 
гуногуни соњаи иљтимої ва ќонуниятњои иљтимоии шахсияти 
инсон бо њам пайваст месозад. 

Яке аз муњимтарин соњањои фаъолияти инсонї-тарбияи нас-
ли наврас аст, ки дар тўли таърихи инкишофи бисёрасраи худ 
таѓиротњои бисёреро аз сар гузаронидааст. Он аз раванди оддї 
ба маљмўи таъсироти тарбиявие табдил ёфтааст, ки бар дўши 
тадќиќотњои назариявию таљрибавии илмњои психологї-педагогї 
зам гаштааст. Услуби таълими фанни таърих инчунин мекўшад, 
ки шароит ва роњњои ташаккули инсон ва сифатњои баланди 
шањрвандии ўро бо роњи таърихомўзї ошкор ва баррасї намояд. 

Њамин тавр, услуби таълими фанни таърих илми педагогї 
буда, оид ба маќсад, мундариља, мазмун, услуб, усул ва воситањои 

таърихомўзї дар муассисањои таълимї-тарбиявии миёнаи 
њамагонї маълумоти васеъ дода, дар ташаккули омўзгорони 
фанни таърих сањми арзанда дорад.

Ќисми муњими он, масъалаи омўхтани њодиса ва воќеањои 
таърихї, љамъбаст кардани онњо, масъалаи азхудкунии мафњумњои 
таърихї ва ба асосњои илми таърих наздик кардани хонандагон 
мебошад. Омўзгорони навкор аз услуби усулњои таълим ва 
истифодабарии ашёњои таълимї, аз хусусиятњои шаклњои 
гуногуни дарс, сохт ва тарзи гузаронидани дарсњои таъриху 
корњои беруназсинфии роњбари синф хабардор мешаванд.

Худ аз худ маълум аст, ки омўзгори фанни таърих дар навбати 
аввал ба воситаи мењнати мунтазами худ дар љараёни бепоёну 
њаматарафаи азхудкунии донишњои таърихї ба дараљаи устоди 
бомањорати педагогї расида метавонад. Омили дигари такмили 
ихтисоси педагогї – ин пайдо кардани ошної бо таљрибаи 
пешќадами омўзгорони собиќадор ва пуртаљриба мебошад. 
Омўзгори навкор бояд эљодкорона аз тарзу усулњои фаъолияти 
таълимию тарбиявї, бо назардошти истифодабарии усулњои 
фаъоли таълими замонавї, ки пеш аз њама ба истифодабарии 
технологияи нав ва замонавї алоќаманд аст, истифода намояд. 
Ин роњњо дониш, фањмиш ва малакаю мањорати омўзгорро 
вусъат медињад, таљрибаи ўро такмил мебахшад ва ба фаъолияти  
бошууронаи ў таъсири мусбат мерасонад. 

